VENDIM
Nr. 62, daté 4.11.2020

PER MIRATIMIN E RREGULLORES “PER KRIJIMIN, LICENCIMIN,
MBIKEQYRJEN, FUNKSIONIMIN DHE PERFUNDIMIN E VEPRIMTARISE SE
BANKES URE”

Né bazé dhe pér zbatim té nenit 12, shkronja “a”, dhe té€ nenit 43, shkronja “c”, té ligjit nr.
8269, daté 23.12.1997, “Pér Bankén e Shqipérisé”, té ndryshuar; dhe té nenit 28, té ligjit nr. 133,
daté 22.12.2016, “Pér rimékémbjen dhe ndérhyrjen e jashtézakonshme né banka, né Republikén e
Shqipérisé”, me propozim té Departamentit t& Mbikéqyrjes dhe té Departamentit pér Ndérhyrjen
e Jashtézakonshme, Késhilli Mbikéqyrés 1 Bankés sé Shqipérisé

VENDOSI:

1. Té miratojé rregulloren “Pér krijimin, licencimin, mbikéqyrjen, funksionimin dhe
pérfundimin e veprimtarisé sé bankés uré”, sipas tekstit bashkélidhur kétij vendimi.

2. Ngarkohen Departamenti pér Ndérhyrjen e Jashtézakonshme dhe Departamenti i
Mbikéqyrjes me zbatimin e kétij vendimi.

3. Me hyrjen né fuqi té kétij vendimi, shfuqgizohet vendimi i Késhillit Mbikéqyrés nr. 27, daté
16.5.2012, “Pér miratimin e rregullores ‘Pér krijimin, licencimin dhe funksionimin e bankés uré”.

4. Ngarkohen Kabineti i Guvernatorit dhe Departamenti i Kérkimeve me publikimin e kétij
vendimi, pérkatésisht né Fletoren Zyrtare té€ Republikés sé Shqipérisé dhe né Buletinin Zyrtar té
Bankés sé Shqipérisé.

Ky vendim hyn né fuqi 15 dité pas botimit né Fletoren Zyrtare.

ZEVENDESKRYETAR
Luljeta Minxhozi

KREU I
TE PERGJITHSHME

Neni 1
Objekti

Objekti 1 késaj rregulloreje éshté pércaktimi i kushteve té krijimit, licencimit, mbikéqytjes,
funksionimit dhe pérfundimit té veprimtarisé sé bankés uré, si instrument i ndérhyrjes sé
jashtézakonshme.

Neni 2
Baza ligjore

Kjo rregullore nxirret né bazé dhe pér zbatim té:

a) nenit 12 shkronja “a”, dhe nenit 43 shkronja “c”, té ligjit nr. 8269, daté 23.12.1997, “Pér
Bankén e Shqipérisé”, té ndryshuar (ligji “Pér Bankén e Shqipéris€”);

b) nenit 28, té ligjit nr. 133, daté 22.12.2016, “Pér rimékémbjen dhe ndérhyrjen e
jashtézakonshme né banka, né Republikén e Shqipérisé” (ligii “Pér ndérhyrjen e
jashtézakonshme”).



Neni 3
Subjektet

Subjekt i késaj rregulloreje €shté banka uré.

Neni 4
Qéllimi i krijimit t€ bankés uré

Banka uré krijohet me qéllim qé té sigurojé vazhdimésiné e funksioneve kritike té bankés né
ndérhyrje té jashtézakonshme.

Neni 5
Pérkufizime

Termat e pérdorur né kété rregullore kané té njéjtin kuptim me termat dhe pérkufizimet e
pérdorur né ligjin nr. 9662, daté 18.12.2006, “Pér bankat né Republikén e Shqipérisé”, té
ndryshuar (ligii “Pér Bankat”), né ligjiin “Pér ndérhyrjen e jashtézakonshme” dhe né aktet
nénligjore té Bankés sé Shqipérisé.

KREU II
KRIJIMI DHE LICENCIMI I BANKES URE

Neni 6
Krijimi i bankés uré

1. Banka uré éshté person juridik, e organizuar né formén e njé shoqérie aksionare, e cila éshté
térésisht ose pjesérisht né pronési té njé ose mé shumé autoriteteve publike (KKéshilli i Ministrave
i Republikés sé Shqipérisé népérmjet ministrive t€ linjés, Komisioni i Ndihmés Shtetérore,
autoritete t€ tjera publike sipas legjislacionit né fuqi), si dhe kontrollohet nga Autoriteti i
Ndérhyrjes sé Jashtézakonshme.

2. Banka e Shqipérisé i paraget propozimin Ministris€ sé Financave, kur e vleréson té
nevojshém pérdorimin e fondeve publike, me géllim krijimin dhe financimin e kapitalit té bankés
uré, si instrument i ndérhyrjes sé jashtézakonshme.

3. Né vendimin e krijimit t€ bankés uré mund t€ vendosen kérkesa mé té lehtésuara pér
licencimin dhe mbikéqyrjen e bankés uré, né krahasim me kérkesat e pércaktuara pér bankat e
tjera, né fillimet e ushtrimit t€ veprimtarisé sé saj, duke pércaktuar periudhén gjaté sé cilés do té
zbatohen kéto kérkesa mé té lehtésuara, por jo mé shumé se 6 mua,j.

4. Kérkesat mé té lehtésuara sipas pikés 3 té kétij neni, konsistojné né kérkesa mé té lehtésuara
pér kapitalin fillestar minimal té kérkuar, dokumentacionin pér miratimin e administratoréve, si
dhe lidhur me zbatimin e treguesve mbikéqyrés té€ parashikuar né ligjiin “Pér bankat” dhe né
kuadrin rregullator pér bankat né fuqi, sipas rastit.

5. Pavarésisht kérkesave t€ parashikuara né nenet nenin 8 té késaj rregulloreje, banka uré mund
té licencohet edhe kur nuk plotésohen té gjitha kushtet pér krijimin e bankés uré, té€ parashikuara
né kété rregullore, nése Banka e Shqipérisé vendos se éshté e domosdoshme pér realizimin e
objektivave t€ ndérhyrjes sé jashtézakonshme.

Neni 7
Regjistrimi né€ Qendrén Kombétare té Biznesit

1. Vendimi pér krijimin e bankés uré, si dhe statuti i saj depozitohen né Qendrén Kombétare
té Biznesit.



2. Pas regjistrimit né regjistrin tregtar, sipas legjislacionit pér Qendrén Kombétare t€ Biznesit,
banka uré pajiset me ekstraktin e regjistrit tregtar.

Neni 8
Licencimi i bankés uré

1. Banka e Shqipérisé éshté autoriteti pér licencimin e bankés uré.

2. Kérkesa pér licencimin e bankés uré paragitet prané Bankés sé Shqipérisé nga aksionarét e
propozuar t€ bankés uré€, dhe shogérohet me dokumentacionin e méposhtém:

a) statuti i miratuar i bankés uré;

b) ekstrakti i regjistrit tregtar pér bankén uré, i Iéshuar nga Qendra Kombétare e Biznesit;

¢) emri i propozuar i bankés uré;

d) adresa e selisé dhe e degéve té bankés uré;

e) strategjia dhe profili i rrezikut té bankés uré;

f) plani i biznesit pér periudhén qé do té ushtrojé veprimtarité banka uré;

@) parashikimi né lidhje me zbatimin e kuadrit rregullativ dhe mbikéqyrés (tregues té kujdesit,
raporte etj., sipas sistemit té raportimit té€ unifikuar té bankave) gjaté periudhés qé do té ushtrojé
veprimtarité banka uré;

h) aktet e brendshme rregullative (rregullore, udhézime té brendshme etj.) té bankés uré;

i) lista e ploté me emrat e administratoréve té€ eméruar té bankés uré, qé pérfagésojné bankén
uré né marrédhénie me té tretét.

3. Statuti i bankés uré pérmban minimalisht:

a) emrin dhe adresén e aksionarit/éve themelues;

b) emrin dhe adresén e selisé sé bankés uré;

¢) objektin e veprimtarisé;

d) té drejtat dhe detyrimet e aksionarit/éve themelues;

e) shumén e kapitalit fillestar minimal, sipas pércaktimit né ligjin pér bankat;

f) numrin total dhe vlerén nominale té aksioneve, pérfshiré pérshkrimin e té drejtave té votés;

g) ményrén e kompensimit pér shpenzimet e themelimit;

h) organet e administrimit té bankés uré;

1) kompetencat dhe ményrén e operimit t€ asamblesé sé aksionaréve té bankés uré;

j) ményrén e zgjedhjes, numrin e anétaréve dhe kompetencat e késhillit drejtues té bankés uré;

k) ményrén e zgjedhjes, numrin e anétaréve dhe kompetencat e drejtorisé sé bankés uré;

l) pércaktimin e ményrés sé shpérblimit dhe té pagesés sé anétaréve té késhillit drejtues, pagat
dhe pérfitimet e tjera té anétaréve té drejtorisé s€ bankés uré dhe té drejtat dhe detyrimet e tyre;

m) organizimin e sistemit té kontrollit t€ brendshém,;

n) auditorin ligjor;

0) afatin e operimit té bankés uré, i cili nuk mund té jeté mé i gjaté se 2 vjet nga data mé e
fundit e kryerjes sé transferimit té aktiveve, t€ drejtave dhe detyrimeve.

4. Dokumentacioni 1 pércaktuar né pikén 2 té kétij neni paraqjitet né gjuhén shqipe, né origjinal
ose né kopje t€ noteruar. N¢ rastin e dokumentacionit té léshuar nga autoritetet zyrtare pérkatése
té shteteve té huaja, ai legalizohet nga autoritetet pérgjegjése.

Neni 9
Karakteristikat e licencés

1. Licenca e bankés uré é&shté licencé e kufizuar né kohé, e patransferueshme dhe e
patjetérsueshme.

2. Licenca ka si pjesé pérbérése té saj aneksin e veprimtarive bankare dhe financiare, sipas
nenit 54 té ligjit “Pér bankat”, té cilat do té ushtrohen nga banka uré.



3. Licenca e bankés uré éshté e té njéjtit format si licenca qé léshon Banka e Shqipérisé pér
bankat dhe degét e bankave té huaja.

4. Licenca dhe aneksi i licencés té bankés uré nénshkruhen nga Guvernatori i Bankés sé
Shqipérisé.

5. Pérbri emrit t€ bankés uré duhet té€ pasqyrohet edhe termi “banké uré”.

Neni 10
Afati i dhénies sé licencés té bankés uré dhe publikimi

1. Banka e Shqipérisé licencon bankén uré jo mé voné se 5 dité pune pas regjistrimit té saj né
Qendrén Kombétare té Biznesit.

2. Vendimi pér krijimin e bankés uré dhe licenca e saj publikohen né Fletoren Zyrtare té
Republikés sé Shqipérisé, né Buletinin Zyrtar t€ Bankés sé Shqipérisé dhe né fagen zyrtare té
Bankés sé Shqipérisé.

3. Banka e Shqipérisé mban njé regjistér té vecanté pér bankat uré dhe e publikon né fagen
zyrtare t€ Bankés sé Shqipérisé.

Neni 11
Transferimi i aktiveve dhe i detyrimeve

1. Banka e Shqipérisé zbaton procedurén e transferimit té aktiveve, té drejtave dhe té
detyrimeve te banka uré, sipas vendimit pér ndérhyrjen e jashtézakonshme.

2. Banka e Shqipérisé kryen transferimin bazuar né pikén 3, t€ nenit 28, té ligjit “Pér
ndérhyrjen e jashtézakonshme”, me kusht qé vlera e pérgjithshme e detyrimeve té transferuara né
bankén uré t€ mos e tejkalojé vlerén totale t€ té drejtave dhe aktiveve té transferuara nga banka né
ndérhyrje té jashtézakonshme apo t€ siguruara nga burime té tjera.

3. Transferimi 1 sé drejtés sé pronésisé mbi aksionet ose instrumentet e tjera té pronésisé, i
aktiveve dhe i detyrimeve, nga banka né ndérhyrje té jashtézakonshme te banka uré, kryhet sipas
vendimit referuar pikés 1 té kétij neni, dhe mund té jeté transferim térésor ose 1 pjesshém.

4. Banka e Shqipérisé mund té transferojé mé shumé se njé heré aktivet dhe detyrimet nga
banka né ndérhyrje té jashtézakonshme drejt bankés uré dhe anasjelltas.

5. Banka e Shqipéris€, bazuar né pikén 1 té kétij neni, pércakton rast pas rasti listén e aktiveve,
té drejtave dhe detyrimeve gé i transferohen bankés uré.

6. Depozitat qé 1 transferohen bankés uré pérbéhen té€ paktén nga depozitat e siguruara, sipas
parashikimeve té legjislacionit mbi sigurimin e depozitave. Banka uré éshté pjesé e skemés sé
sigurimit t€ depozitave prané Agjencisé sé¢ Sigurimit t€ Depozitave.

7. Né bankén uré nuk mund té transferohen nga banka né ndérhyrje t€ jashtézakonshme:

a) depozitat e bllokuara qé dyshohen pér pastrim parash;

b) depozitat nga palét e lidhura;

¢) detyrimet e varura me palét e lidhura.

8. Vlerésimi i aktiveve dhe i detyrimeve, qé transferohen nga banka né ndérhyrje té
jashtézakonshme te banka uré kryhet né pérputhje me rregulloren e Bankés sé Shqipérisé nr. 44,
daté 5.6.2019, “Pér vlerésimin pér géllime té ndérhyrjes sé jashtézakonshme”.

Neni 12
Veprimtarité e bankés uré

1. Banka wuré ushtron ¢do té€ drejté qé éshté ushtruar nga banka né ndérhyrje té
jashtézakonshme né lidhje me aktivet, té drejtat ose detyrimet e transferuara, si dhe veprimtarité
dhe shérbimet ndihmése, si¢ pércaktohet né vendimin e Bankés sé Shqipérisé pér krijimin e saj,



né pérputhje me pércaktimet e ligjit “Pér bankat”, té ligjit “Pér ndérhyrjen e jashtézakonshme”, té
kuadrit rregullativ t€ Bankés sé Shqipérisé, si dhe né pérputhje me kérkesat e késaj rregulloreje.

2. Banka uré kryen veprimtari kredidhénése té kufizuar dhe me rrezik té ulét.

3. Banka uré, pér géllime té vazhdimésisé sé aktivitetit, bén rishikime dhe miraton rregullat
operacionale dhe té administrimit t€ veprimtarisé sé saj, né lidhje me depozitat, kredité, si dhe
personelin e informacionin qé zotérohej mé paré nga banka né ndérhyrje té jashtézakonshme.

KREU II1
STRATEGJIA, PARIMET, ORGANIZIMI DHE ADMINISTRIMI I BANKES URE

Neni 13
Strategjia dhe profili i rrezikut té€ bankés uré

1. Banka uré harton dhe zbaton strategjiné e administrimit té rrezikut ndaj té cilit ekspozohet
gjaté kryerjes sé€ veprimtarisé sé saj, referuar shkronjés “e”, pika 2, té€ nenit 8 té késaj rregulloreje.

2. Strategjia dhe profili 1 rrezikut pérmban njé pérshkrim té rrezigeve mé té€ réndésishme ndaj
té cilave ekspozohet banka uré, parimet mbi té cilat sigurohet administrimi dhe ndérmarrja e
kétyre rreziqeve dhe/ose politikat dhe procedurat e administrimit té rrezikut.

3. Drejtuesit/administratorét e bankés uré diskutojné periodikisht me Bankén e Shqipérisé
profilin e rrezikut dhe zbatimin e strategjisé sé administrimit té rrezikut, sipas pikés 1 té kétij neni.

4. Banka uré, né rast t€ ndryshimit t€ fakteve dhe té rrethanave mbi té cilat éshté hartuar
strategjia ¢ administrimit té rrezikut, mund té ndryshojé profilin e rrezikut dhe strategjiné e
administrimit té rrezikut, duke njoftuar paraprakisht Bankén e Shqipérisé pér kéto ndryshime.

5. Banka e Shqipérisé jep miratimin pér ndryshimet e propozuara, sipas pikés 4 té kétij neni.

Neni 14
Pérmbajtja e strategjisé€, profilit té rrezikut dhe plan-biznesit

1. Strategjia dhe profili i rrezikut, i referuar né pikén 1 té€ nenit 13, duhet t€ pérmbajé té paktén
elementet e méposhtme:

a) procedurat pér administrimin e rrezikut;

b) parashikimet pér administrimin e rrezikut té likuiditetit;

¢) parashikimet pér ushtrimin e funksioneve té kontrollit té brendshém;

d) parashikimet pér parandalimin e pastrimit t€ parave dhe financimin e veprimtarisé terroriste;

e) parashikimet pér nénshkrimin e marréveshjeve me té tretét pér ushtrimin e funksioneve dhe
té pérgjegjésive pér administrimin dhe drejtimin e bankés uré.

2. Plani i biznesit, referuar shkronjés “f”, pika 2, té nenit 8 té késaj rregulloreje, duhet té
pérmbajé té paktén sa vijon:

a) informacionin pér vendndodhjen e bankés uré, pérfshiré edhe degét e saj;

b) strukturén organizative, numrin e punonjésve té bankés uré, pérfshiré linjat e raportimit;

¢) veprimtarité bankare dhe financiare qé do té kryejé banka uré;

d) personat pérgjegjés pér kryerjen e segmenteve té vecanta té planit;

e) punonjésit dhe ményrén e zbatimit t€ politikave/rregulloreve té kontrollit té brendshém;

f) parashikimet financiare;

@) marréveshjet me té tretét pér ushtrimin e funksioneve dhe té pérgjegjésive pér
administrimin dhe drejtimin e bankés uré.

3. Parashikimet financiare, referuar pikés 2 té kétij neni, duhet té pérmbajné té paktén sa vijon:

a) pasqyrén e t€ ardhurave dhe shpenzimeve;

b) pasqyrén e bilancit;

¢) raportet/treguesit e kapitalit dhe té likuiditetit;

d) pérshkrimin e hollésishém té supozimeve té pérdorura;



e) pasqyrat financiare t€ jené t€ shoqéruara me shénimet pér zérat e tyre.

Neni 15
Organet e administrimit té& bankés uré

Organet e administrimit t€ bankés uré pércaktohen né ligjin pér ndérhyrjen e
jashtézakonshme, ndérsa né raste té vecanta, Banka e Shqipérisé mund té vendosé pér struktura
mé t€ thjeshta. Organet e administrimit t€ bankés uré pércaktohen né vendimin pér krijimin dhe
né statutin e saj.

Neni 16
Parimet e administrimit té bankés uré

1. Administrimi dhe drejtimi i bankés uré synon ruajtjen e madhésisé dhe jo shtrirjen dhe
zgjerimin e rrjetit t€ saj.

2. Administrimi dhe drejtimi 1 bankés uré synon ruajtjen dhe rritjen e vlerés sé aktiveve té
bankés dhe té fitimit té saj.

Neni 17
Administratorét e bankés uré

1. Banka e Shqipérisé eméron administratorét e bankés uré, té cilét duhet té plotésojné kriteret
e méposhtme:

a) t€ pérmbushin kushtet e pércaktuara né legjislacionin né fuqi pér bankat né Republikén e
Shqipérisé dhe né aktet nénligjore té nxjerra nga Banka e Shqipérisé pér administratorét e bankés
ose té€ degés sé bankés sé huaj;

b) té kené pérvojé pune, té paktén 7-vijegare si drejtues, ekzekutivé né banké, né institucion
tjetér financiar ose né njé shoqéri ekspertésh kontabél té autorizuar;

¢) t€ mos jené dénuar nga gjykata pér vepra penale;

d) t€ mos jené subjekt i hetimeve pér vepra penale;

e) t€ mos jené né pamundési pér t€ ushtruar detyrat ndaj bankés, bazuar né njé vendim gjykate;

f) t€ mos kené konflikt interesi me bankén uré, sipas legjislacionit né fuqi pér bankat né
Republikén e Shqipérisé.

2. Pér vlerésimin e kritereve, sipas pikés 1 té kétij neni, administratori i propozuar i bankés uré
paraget dokumentacionin, né pérputhje me kérkesat e legjislacionit né fuqi pér bankat né
Republikén e Shqipérisé dhe né aktet nénligjore t€ nxjerra nga Banka e Shqipérisé pér
administratorét e bankés ose té degés sé bankés sé huaj.

3. Bazuar né pikén 11, té nenit 28, té ligjit “Pér ndérhyrjen e jashtézakonshme”, Autoriteti i
Ndérhyrjes sé Jashtézakonshme mund t’i shkarkojé administratorét e bankés uré né ¢do kohé.

KREU IV
RAPORTIMET DHE MBIKEQYRJA E BANKES URE

Neni 18
Raportimet

1. Drejtori i pérgjithshém ekzekutiv dhe/ose administratorét e bankés uré mbajné kontakte t€
vazhdueshme me Bankén e Shqipérisé.



2. Drejtoti i pérgjithshém ekzekutiv dhe/ose administratorét e bankés uré raportojné ¢do 2
muaj te Banka e Shqipérisé, né lidhje me ecuriné e gjendjes financiare té bankés uré, si dhe té
masave dhe projekteve pér shitjen e bankés uré.

Neni 19
Mbikéqyrja e bankés uré

1. Banka uré respekton kérkesat ligjore dhe nénligjore né fuqi, né lidhje me ushtrimin e
veprimtative bankare dhe financiare té pércaktuara né vendimin e krijimit t€ saj dhe/ose sipas
ndryshimeve t€ mévonshme.

2. Banka e Shqipérisé mbikéqyr bankén uré, né pérputhje me kérkesat e ligjit “Pér bankat”, té
ligjit “Pér ndérhyrjen e jashtézakonshme” dhe té akteve nénligjore té nxjerra né bazé dhe pér
zbatim t€ tyre.

3. Banka e Shqipérisé mund té marré ndaj bankés uré masat mbikéqyrése qé gjykon té
nevojshme, né pérputhje me dispozitat e ligjit “Pér bankat”, té ligjit “Pér ndérhyrjen e
jashtézakonshme” dhe t€ kuadrit rregullativ mbikéqyrés té nxjerré né bazé dhe pér zbatim té tyre.

4. Banka uré raporton prané Bankés sé Shqipérisé sipas sistemit raportues t€ unifikuar.

5. Me kérkesé té Bankés sé Shqipérisé, banka uré mund té raportojé sipas sistemit raportues té
unifikuar me frekuenca mé té shkurtra se ato té€ parashikuara né kuadrin ligjor dhe rregullativ né
fuqgi.

KREU V
SHITJA, PERFUNDIMI DHE REVOKIMI I LICENCES SE BANKES URE

Neni 20
Transferimi i kapitalit ose i aktiveve dhe i detyrimeve té bankés uré

1. Banka uré harton njé strategji shitjeje, e cila paraqgitet pér mendim né Bankén e Shqipérisé
dhe duhet té marré parasysh kryesisht faktorét e méposhtém:

a) pérbérjen e aktiveve dhe té detyrimeve t€ bankés uré;

b) kushtet ekonomike dhe konkurruese té bankés né tregun pérkatés;

c) eksperiencat e méparshme né tregtimin e aktiveve dhe detyrimeve té njé shoqérie (banké,
subjekt financiar jobanké etj.);

d) ¢do informacion tjetér té réndésishém;

e) si do té tregtohet banka uré (pjesérisht apo e gjitha etj.);

f) cilat lloje té aktiveve té€ bankés uré duhet t'u ofrohen blerésve té€ ardhshém;

2) ¢mimin e shitjes sé aktiveve dhe ku do t€ bazohet pércaktimi i ¢mimit t€ shitjes sé aktiveve
etj.).

3. Administratorét e bankés uré, pas pérfundimit té hartimit té strategjisé dhe té strukturés sé
shitjes sé kapitalit, té aktiveve dhe té detyrimeve té bankés uré, vendosin né dispozicion té
bankave blerése informacionin e méposhtém:

a) vendndodhjen gjeografike té bankés uré;

b) mjedisin konkurrues;

c) kushtet e pérgjithshme financiare té bankés uré;

d) totalin e aktiveve;

e) nivelin e kapitalit; dhe

f) vlerésimin e bankés uré nga Banka e Shqipérisé.

3. Administratorét e bankés uré, bazuar né listén e blerésve potencialé dhe pas miratimit
pataprak t€ Bankés sé Shqipérisé, mund t€ vendosin kontakte dhe/ose té kryejné takime me
blerésit potencialé pér t'i informuar ata mbi té dhénat, strukturén etj., pér sa lidhet me shitjen e
bankés uré.



4. Bankat, té cilat do té konsiderohen nga administratorét e bankés uré si blerés potencialé,
nénshkruajné njé marréveshje konfidencialiteti mbi negociatat ¢ mundshme pér tregtimin e
aktiveve dhe detyrimeve té bankés uré.

5. Né rast se vlera e detyrimeve t€ bankés uré qé do té transferohen éshté mé e madhe se vlera
e aktiveve, diferenca ndérmjet kétyre té dyjave éshté pjesé e ¢mimit té shitjes qé merr pérsipér
blerési.

6. Kontrata e shitjes sé kapitalit, aktiveve dhe detyrimeve té bankés uré te njé banké tjetér,
duhet té miratohet paraprakisht nga Késhilli Mbikéqyrés 1 Bankés sé Shqipérisé.

Neni 21
Pérfundimi i bankés uré

1. Banka e Shqipérisé vendos pérfundimin e bankés uré kur plotésohet té paktén njé nga
kushtet e méposhtme:

a) banka uré bashkohet me njé banké tjetér;

b) banka uré nuk plotéson mé kérkesat pér té cilat €shté krijuar dhe kushtet e vendosura né
vendimin e krijimit sipas nenit 6 t€ késaj rregulloreje;

c) té gjitha ose pjesa kryesore e aktiveve, té drejtave dhe detyrimeve té bankés uré i jané shitur
njé pale té treté;

d) pérfundon afati i pércaktuar né vendimin pér krijimin e saj.

2. Banka e Shqipérisé merr vendimin pér pérfundimin e bankés uré.

3. Banka e Shqipérisé siguron zbatimin e kérkesave ligjore né fuqi kur kérkohet shitja e bankés
uré ose shitja e kapitalit, e aktiveve, té drejtave dhe detyrimeve, kéto do té tregtohen né ményré té
hapur dhe transparente dhe se shitja nuk i paraget ato materialisht ndryshe ose favorizon
padrejtésisht ose diskriminon blerésit potencialé.

4. Nése nuk ndodh asnjé nga rastet e parashikuara né pikén 1, germat “a”, “b”, “c” té kétjj
neni, Banka e Shqipérisé do té pérfundojé operacionet e bankés uré sa mé shpejt dhe, né ¢do rast,
dy vijet pas datés né té cilén éshté béré transferimi i fundit nga banka né ndérhyrje té
jashtézakonshme tek banka uré.

5. Banka e Shqipérisé mund té zgjasé periudhén e pérmendur né pikén 4 té kétij neni pér njé
ose mé shumé periudha shtesé njévjecare, kur njé zgjatje e tillé:

a) mbéshtet rezultatet e pérmendura né pikén 1, germat “a”, “b”, “c” té kétij neni; ose

b) éshté e nevojshme pér té siguruar vazhdimésiné e funksioneve kritike bankare ose
financiare.

6. Cdo vendim 1 Bankés sé Shqipérisé pér zgjatjen e afatit t€ pérmendur né pikén 5 té kétij neni
duhet t€ jeté i arsyetuar dhe duhet té pérmbajé njé vlerésim té detajuar té situatés, duke pérfshiré
kushtet dhe parashikimet e tregut qé justifikon zgjatjen e afatit.

Neni 22
Revokimi i licencés sé bankés uré

1. Banka e Shqipérisé, pas pérfundimit t€ bankés uré, si¢ pércaktohet né nenin 21 té késaj
rregulloreje, revokon licencén e saj.

2. Me revokimin e licencés sé bankés ur€, aktivet dhe detyrimet e patransferuara ose té
pashitura vendosen né likuidim nga Banka e Shqipérisé.

3. Likuidimi i aktiveve dhe i detyrimeve té patransferuara ose té pashitura t€ bankés uré kryhet
né pérputhje me kriteret, kushtet dhe procedurat e pércaktuara né dispozitat e ligjit “Pér bankat”,
té ligjit “Pér ndérhyrjen e jashtézakonshme” dhe né aktet rregullative té nxjerra né bazé dhe pér
zbatim t€ tyre nga Banka e Shqipérisé.



